
AATTAASSSSUUTT  IINNAATTSSIISSAARRTTUUNNII  

 

ATASSUT      UPA14/56-1 

Knud Kristiansen     14.05.2014 

 

Nunatsinni nukissiuuteqarnikkut niuernermik ingerlatsiviup, ikummatissanik pilersuivittut 

ingerlasup pisortanit pigineqartup Polaroil-ip KNI A/S-i mit avissaartinneqarluni 1. januar 

2015-mit aallartittumik ingerlatseqatigiiffittut ingerlanneqalernissaa siunertaralugu 

Naalakkersuisut piareersaataasumik sulissuteqaqqullugit peqquneqarnissaannik Inatsisartut 

aalajangiiffigisassaattut siunnersuut. 

(Inatsisartunut ilaasortat Knud Kristiansen aamma Gerhardt Petersen, Atassut) 

 

ATASSUT-miit aqqutissiuukkusupparput, nunatsinni suliffeqarfiit pisortat pigisaat, 

pitsaanerusumik aammalu naapertuunnerusumik aningaasatigut ineriartortitsisinnaanerat, 

minnerunngitsumillu namminneq aningaasatigut piginnaasaq aallaavigalugu kaaviiaartitsinermikkut 

unammilleqatigiinneq tunngavigalugu ingerlatsineq. 

 

Maannamut periuseq, tassalu aningaasalersueqatigiinneq aallaavigalugu ingerlatsinermi, ingerlatat 

ilaat iluanaarutaannginnermikkut, immikkoortunut allanut akileeqataatitsisarput, ingerlalluartullu 

immikkoortut suli annerusumik aningaasatigut piginnaasassaraluinik tigooraallutik. 

 

Taamaattumik ATASSUT-miit isumaqarpugut, suliffeqarfiit ilaat, soorlu Polaroil-itut ittut 

aningaasatigullu qularnaatsumik piginnaanillit, kiisalu siunissami suli qularnaatsuunissaat 

ilimanaateqarluartoq, ikummatissat suli pisariaqartinneqartussaagamik ukiorpassuarni, nunatsinnilu 

ikummatissat pinngitsoorsinnaanatigit. Taamaattumik ATASSUT-miit isumaqarpugut, periarfissaq 

naapertuuttoq, polaroil KNI A/S-mit avissaartinneqarluni 1. Januar 2015-miit ingerlatseqatigiiffittut 

ingerlalernissaa. 

Taamatut naatsumik oqaaseqarluta siunnersuut tamakkiisumik taperserlugu 

innersuussutigissavarput ataatsimiititaliamukassasoq. 

 

 


